
Ein Timpen van't Paradies

Siet Wéken all fleiget se einen in t Huus. De Reklaomezédels for h Sémmerurlaub. Se
prieset se us wietloftig in de Welt Staen an, wor dat Waoter noch frisk un klor is, wor
anns noch kiener wasen is un wor de Mensken einen frondlik intomeute kieket. Dor
kannst di weer uprisken, dat de Arbeit achternaoh weer schmecken deit. Of dat alltied
wiet wege wasen mott, dat is ein heil anner Fraoge. Man is t nich so. Us lenget dat aale
up Eern naa Stéen, de us einen Timpen van t Paradies uplochten laotet. Wor t kien
Bissen un Loppen mehr geven deit. Wor t frondlick un sachte togaohn deit. Kien Larm,
kien Striet. Wor man to sik finnen kann un tonanner, im dat man for'nanner Tied heff.

In h Urlaub hebbt wi jeds maol weer de Mdgelkeit, davon ein baten wat to beleven. Mi is
dat faoken so gaohn, wenn ik mit miene Familge in h Sémmer up dat Eiland
Wangerooge ein poor Daoge verbringen kunnde. Kiene lele. Aals richtet sik nao Ebbe un
Flaut of wenne de Siinne of- or Ginnergeiht. Kummt man dor an, steiht an'n Hafen ok
glieks to lasen: Gott heff de Tied moakt, van lele heff he nix nich seggt.

For anner Lide is ein Spierken van t Paradies ein Urlaub in Italien of Spaonien mit den
mojen Radke van Oleander un Jasmin, good Aten un Drinken. Annere hebbt ehr Paradies
dichte bi up n Balkon of up de Terrasse mit riewe blaihend S6mmerblaumen. Weer
annere hogt sik an ehrn Gorn mit Arfken, Gurken, Ziepeln un Kritden.

Binnen van meist aale Mensken up Eern levet dat Lengen nao ein Paradies, man nich
bloB nao t Paradies up Eern, uk nao eine Stae, wor se an t Enne van t Leven borgen
sind. Un in meist aale Kulturen wedd van dit Paradies in t Beld van einen Gorn protet.
Dor siind wunnersmoje Blaumen van aal Soort KI66r un mojen Radke. Dor is Fraen un
Gluck tohuuse. Up Eern kriege wi dor aaltied man bloB ein luttken Spierken mit. Man eins
gooden Daoges wedd wi dat mit eigen Oogen to seihn kriegen. Un dat wedd wisse val
mehr wasen, as dat, wat us de Werbung wiesmaoken will.



